
Ėšmėntėis krėslelē 

Mes vėsė nuorem būtė pruotingė 

Ėr kėtus skobam teistė. 

A rēk, – paklauso ėšmintingā, – 

I savi pīkti krēptė? 

 

Vo kartās šėrdės skėlst par posė, 

Nes nier vėinuos teisībės... 

Na tēp lėngvā ton sovuoktė, 

Je esi pėlns dėdībės. 

 

Nasėgailiek diel vakar dėinuos – 

Barēkalings tas jausmos. 

Geriau veiziek, kor statā kuojės, 

Jug nenogriūtė – jau džiaugsmos! 

 

Mes pardaug savėm ožsėjiemė, 

Namatuom kėta bieduos. 

Pakėlk aukštiau sāva dvasiuo, 

Žmuogau, je ėsi Žmuogos! 

 

Aš vėsomet sakiau, ka pruots 

Kuoks aštros ons bebūtom – 

Ėšmintėis negal atstuotė 

Nikumet ė niekor! 


